Dª ROSA-ANA PRADA QUEIPO SECRETARIA DO CONCELLO DE AMES NA PROVINCIA DA CORUÑA
CERTIFICO: QUE O PLENO DESTE CONCELLO LEVOU A CABO SESIÓN EXTRAORDINARIA O DÍA 30 DE XANEIRO DE 2008, DESA REUNIÓN REDACTOUSE A CORRESPONDENTE ACTA QUE É DO TEOR LITERAL SEGUINTE.

ACTA DA SESIÓN EXTRAORDINARIA LEVADA A CABO POLO PLENO DO CONCELLO O DÍA 30 DE XANEIRO DE 2008.-

No Salón de Sesións da Casa do Concello de Ames, ás vinte horas e trinta minutos do día trinta de xaneiro de dous mil oito, reúnese o Pleno do Concello en sesión extraordinaria de primeira convocatoria, baixo a presidencia do Sr. alcalde don Carlos Antonio Fernández Castro, e coa asistencia dos señores concelleiros/as seguintes:

	Grupo municipal socialista
	Grupo municipal do Partido Popular
	Grupo municipal do BNG

	Patricia Conde Lois 
Mª Isabel González Cancela

Santos Lorenzo Lorenzo

Gustavo E. Nieto Santiago

Isabel Pereiro Vila

Úrsula Seijas Seoane

José Varela Abeledo

Francisco Villaverde Marcos


	Santiago V. Amor Barreiro

Mª Dolores Fernández Álvarez

Ramón García Argibay

Emilio Martínez Carballeira
 Bernardo Moar Miguez

José Pérez Bello

Alfonso Rey López


	Olalla Alvite del Río 
Xosé M. Fernández López 

David Santomil Mosquera

Victor Vicente Díaz

Mercedes Vidal Baamonde 




Asiste o señor interventor do Concello, don José Antonio Rueda de Valenzuela.

Actúa como secretaria a titular da Corporación, dona Rosa-Ana Prada Queipo.

Punto único.- Aprobación orzamento municipal 2008. 

Toma a palabra o señor alcalde don Carlos Antonio Fernández Castro para dicir: “Este pleno foi convocado con data 25 de xaneiro de 2008, é dicir o pasado venres, cumpríndose co tempo suficiente que marca a Lei para estas convocatorias. O asunto que se somete hoxe a consideración do Pleno foi ditaminado pola Comisión Informativa Permanente de Facenda, Persoal, Reforma Administrativa e Especial de Contas de data 23 de novembro de 2007, toda vez que os orzamentos foran presentados polo goberno municipal o día 20 de novembro de 2007. A diferencia dos restantes puntos ditaminados na comisión infromativa este dos orzamentos non foi incluido no pleno ordinario de finais de novembro a fin de permitir que houbera tempo suficiente para establecer conversas e negociacións cos grupos da oposición. Este punto denominado naquela convocatoria da comisión informativa como punto cuarto: aprobación inicial dos orzamentos 2008, foi ditaminado cos votos a favor de don José Varela Abeledo e dona Patricia Conde Lois e o resto dos concelleiros presentes manifesta a súa abstención. Sendo por tanto ditaminado para o seu pase a sesión plenaria que como digo debería haber sido a finais do mes de novembro por decisión desta alcaldía deixouse pendente a fin de abrir conversas e negociacións, rematado este proceso o pasado 25 de xaneiro a alcaldía tomou a decisión de proceder a convocatoria desta sesión plenaria na cal se vai a someter a consideración do pleno a aprobación do orzamento municipal para o ano 2008. Para a presentación e o desglose do contido deste orzamento ten a palabra dona Patricia Conde Lois, concelleira de Economía e Facenda.”
Toma a palabra a señora concelleira de Economía e Facenda dona Patricia Conde Lois para dicir: “O importe total dos orzamentos que se presentan ascende a 33 millóns e medio de euros, e incrementase en máis de 10 millóns de euros respecto ao orzamento anterior, a xustificación desde aumento paso a desglosalo: 
O capítulo I que é o que o concello destina a salarios de persoal, seguridade social, etc. ven a representar 7.136.000 de euros, cifra bastante elevada que representa o 21 % do total deste orzamento e incrementase con respecto ao anterior en 1.500.000 euros aproximadamente, no sendo casual xa que é debido a posta en marcha da Relación de Postos de Traballo (RPT) incluíndo a dotación económica de novos postos así como o abono de atrasos con efectos retroactivos do ano 2007. Hai que ter en conta tamén que neste capítulo de persoal se orzamenta o incremento da plantilla da policía que asdenderá a un total de 25 axentes.
No capitulo II que é o destinado a gastos correntes e servizos, destinanse 9.900.000 euros que representa unha suba bastante forte con respecto ao anterior, en máis do 50%, se o comparamos co orzamento de fai dous anos. Pasamos de ter 23.000 habitantes a ter arredor dos 27.000 xerando a necesidade de prestar máis servizos co aumento do custo dos servizos por mor da suba do petroleo, gas, enerxía, etc. que tamén repercute no gasto corrente do concello. Hai servizos postos en marcha nos últimos anos que supoñen un esforzo maior como pode ser o de comedores que tiña 400 usuarios e que agora este ano coa posta en funcionamento dos dous novos colexios se ve incrementado duplicandose o gasto, hai tamén proxectos novos que se pretenden poñer en marcha que ainda sendo decisión do goberno son de obligado cumprimento como son as franxas de seguridade dos incendios que supoñen unha contía elevada. A maiores disto hai moitas razóns polas que se incrementa o gasto, temos dúas cabeceiras no concello de Ames, Bertamiráns e Milladoiro, polo que os gastos duplicanse, temos un concello con unhas características especiais en canto as demandas de servizos. Este gastos que parecen elevados se os comparamos co ano 2006 no que representaban o 58 % do anterior orzamento este ano só representa o 55%. A maiores están previstos os activos financieiros e os pasivos financierios, esto é o que adica o concello ao pago dos intereses das débedas que ten concertadas que representa o 1% do total do orzamento.
O que chama máis a atención é o capítulo de inversións porque estes orzamentos caracterízase por un gran esforzo inversor, comprende obras e proxectos de urbanización e reurbanización cun total de máis de 14.500.000 de euros , que se incrementa respecto aos orzamentos do 2006 en 6.000.000 de euros, ¿ a qué se debe este gran incremento nas inversións?, por un lado é debido a unha especial atención ao Milladoiro onde se van a destinar máis de 6.000.000 de euros a proxectos de urbanización e de reurbanización, proxectos demandados polos veciños dada a carencia de zoas verdes, de espazos públicos para os nenos, parques e xardíns, polo que se trata dunha inversión extraordinaria que o goberno pretende poñer en marcha este ano para o Milladoiro. Se fará en anos seguintes proxectos das mesmas características para o núcleo de Bertamiráns, pero consideramos que o Milladoiro ten moita máis prioridade ao día de hoxe. De entre eses proxectos do Milladoiro podemos destacar a reurbanización da rúa Anxeriz, por 1.300.000 euros , a urbanización de travesía do Porto por 2.300.000 euros, o tan desexado parque central do Milladoiro e a reurbanización de varias rúas como a rúa Travesa e a rúa de Abaixo. Tampouco quedan esquecidos os núcleos rurais vanse a dedicar máis de 3.000.000 de euros a obras no rural, esto sen ter en conta as achegas que podan vir doutras administracións que non afectan orzamentariamente ao noso concello pero que supoñen outras vías de financiació. Entre os proxectos maís importantes para atender a demanda do rural temos o saneamento na parroquia de Agrón, executando varios colectores xerais, ampliación de auga e saneamento en Firmistáns e saneamento en Montemaior, tamén se pretende executar o plan municipal de obras de saneamento por 330.000 euros, un plan municipal de estradas e camiños rurais por 400.000 euros para a reparación e mellora das pistas e camiños do concello, e un plan especial de travesías por 500.000 euros. En canto aos servizos sociais, se prevee invertir nun centro de día para o concello por 700.000 euros, e adquirir un vehículo para poñer en marcha o proxecto de comedor sobre rodas. En deporte tamén temos previsto invertir arredor de 1.000.000 de euros, construiranse os vestiarios e gradas do campo municipal de Bertamiráns, un campo de fútbol para o Milladoiro e será elaborado un plan para as melloras das infraestructuras do concello e proxectos para estudo das novas instalacións deportivas para Milladoiro e Bertamiráns que tanto desexan os veciños e veciñas de Ames. En canto a educación vanse a invertir máis de 500.000 euros co fin de mellorar as infraestructuras educativas dos colexios tendo en conta que neste capítulo de inversións no eido da educación pode parecer que se invirte menos en comparación con outras áreas pero e que con outras administracións as que teñen esta competencia, como construir a escola infantil do Milladoiro. Queremos continuar e mellorar o servizo dos comedores escolares con máis de 200.000 euros, ampliar as bibliotecas concretamente unha para O Milladoiro. Para cultura e patrimonio invertiranse máis de 520.000 euros poñendo en marcha un plan para a mellora dos locais socio culturais de todo o municipio, levarase adiante a recuperación e acondicionamento do entorno das igrexas do concello e tamén invertirase 384.000 euros aproximadamente nun plan para a creación de parques e xardíns infantís e circuitos para a terceira idade, como o acondicionamento da área recreativa de Viduido e plans para o aforro enerxético. Pretendese tamén poñer en marcha un plan de reforma administrativa e calidade por 100.000 euros, executar, mellorar e poñer en marcha o centro de formación ocupacional por máis de 400.000 euros así como a instalación de equipos de enerxía solar en edificios municipais, en canto ao cemiterio municipal se inclúe como gasto purianual con 200.000 euros, e poderíamos seguir así con mais inversións o que se pretende é continuar na liña dos anos anteriores facendo especial fincapé nas obras de urbanización e reurbanización do Milladoiro.
De todos estes gastos e investimentos que se van a executar este ano,¿cales van a ser as vías de financiamento?: por un lado a traves dos impostos directos é dicir ingresos pola vía do IBI, do imposto de vehículos de tracción mecánica, do imposto de actividades económicas, as previsións que temos teñen en conta a recadación do ano 2007 que foi bastante elevada en comparación cos anos anteriores debido ao incremento da poboación, e a aplicación das ordenanzas municipais aprobadas no pleno de novembro de 2007 na que se actualizaron aplicandolle o IPC que lles correspondía. As previsións teñen en conta o incremento da poboación, as altas que en IBI se están producindo e a revisión catastral do ano 2004 que repercute no incremento deste imposto. Outra vía de ingresos son os impostos indirectos que se incrementan en máis de 1.800.000 euros e veñen a significar 3.500.000 de euros no total do orzamento, entre estes impostos está o ICIO que é o imposto por construccións, instalación e obras. Esta previsión é importante comparada co orzamento anterior, está basada na activade urbanística que está tendo este concello e en informes técnicos dos servizos de urbanismo incluíndose no orzamento un 30% das previsións dos informes técnicos, sendo por tanto unha previsión bastante prudente. Tamén temos en conta a actividade inspectora que se vai levar a cabo e as liquidacións complementarias dos últimos anos que se poñerán en marcha cunha mellora da xestión da recadación. Polo concepto de taxas temos uns ingresos de 3.900.000 que se incrementan coas previsións que temos sen que a presión fiscal dos contribuíntes se vexa modificada, continuando sendo moderada. Outra vía de ingreso son as transferencias correntes é dicir as axudas e subvencións que recibimos doutras administracións e que van destinas a prestación de servizos e a realización de actividades, estes ingresos por transferencias correntes supoñen preto de 6.500.000 de euros sobre o total do orzamento que se ve incrementado con respecto ao do ano anterior debido entre outros ao incremento da poboación que supón unha maior participación nos Tributos do Estado e nos ingresos polo Fondo de Cooperación Local.
Temós tamén unha vía moi importante de ingresos que é a que conforma o capítulo 6 que é Enaxenación de investimentos reais, é dicir a enaxenación de patrimonio municipal do solo que representa 12.100.000 euros aproximadamente é dicir o 34% do total do orzamento. Estes ingresos van a financiar inversións que se van a executar principalmente no núcleo de Milladoiro, estas plusvalías que se van a obter pola venda destas parcelas vanse a reinvertir directamente para beneficio dos veciños a través de equipamentos e de edificios que van a ser de disfrute para todos co cal facemos un uso responsable do solo como di a Lei de ordenación urbanística. Este importe representa o 33% do patrimonio municipal do solo que ten o concello de Ames, que vai a xerar moito máis, e que para financiar as inversións é a vía máis adecuada. Temos tamén a vía de ingresos por transferencias de capital que son os ingresos que fan as administracións públicas para a execución de obras, edificios, etc. onde se incluen o Plan de Obras e Servizos (POS), subvencións para dotacións de equipamentos, etc. e por último a derradeira vía de ingresos temos para este orzamento son os pasivos financieiros é dicir a apelación ao crédito cun importe de 1.600.000 euros aproximadamente o que representa unha porcentaxe case insignificante respecto do total do orzamento.

Temos varias vías de financiamento, unha das vías é o préstamo, outra o alleamento do solo e outra os recursos propios, dadas as características deste orzamento que se dedica extraordinariamente a inversións.
Son uns orzamentos que dan continuidade aos actuais e que pretenden poñer en marcha proxectos novos son unha aposta clara polo investimento e buscan dar resposta as demandas dos veciños e veciñas de Ames.”

Toma a palabra o señor alcalde don Carlos Antonio Fernández Castro para dicir: “Unha vez exposto o asunto pola concelleira procede abrir unha primeira quenda de intervencións polos grupos políticos da corporación que desexen facelo.”
Intervén o voceiro do grupo municipal do BNG don Xosé Manuel Fernández López para dicir: “Imos someter a debate a aprobación dos orzamentos municipais do 2008 co conxunto dos documentos que acompañan o texto que son o anexo de investimentos, a plantilla municipal e outra serie de documentos. En primeiro lugar agradecer a concelleira de Facenda dona Patricia Conde a súa explicación dos orzamentos e convidala a que nos siga acompañando neste debate en futuras intervencións. 
Cando falamos dos orzamentos todos os anos hai como dúas posicións, unha é o mal trago que hai que pasar. Trátase dun xogo de esgrima dialéctico, de procurar uns cantos obxectivos para os titulares de prensa e hai outra posición que é afrontar o debate sendo conscentes de que o orzamento ten que representar un proxecto político para un ano, non para unha lexislatura e que da súa execución ou non vai a depender a calidade de vida dos veciños e veciñas de Ames, nós sempre o afrontamos desde esta segunda perspectiva coa responsabilidade que eso supón e sabendo que estamos decidindo cousas moi importantes para toda a xente de Ames por iso lle dedicamos moito tempo a examinalo en profundidade. Dicir en primeiro lugar que os orzamentos se entregaron aos grupos municipais o mércores día 21 de novembro e o goberno municipal levounos a Comisión Informativa dou días despois o venres 23 de novembro e nesa comisión tanto o grupo municipal do Partido Popular como o grupo municipal do BNG, como un membro do grupo municipal socialista pedimos que non se incluísen na orde do día do pleno posto que dous días era moi pouco tempo para estudalos e poder ditaminalos. Celebrouse o Pleno a semana seguinte e non se incluíron na orde do día pero parece ser que quedaron dictaminados polos votos dos representantes do grupo municipal socialista, cando menos é discutible pero non vamos a facer causa diso aínda que insito que é discutible que se podan ditaminar os orzamentos en dous días.
Como en anos anteriores os técnicos municipais encargados da presentación destes orzamentos merecen unha felicitación, porque cada ano mellorana e hai máis información e iso agradécese a hora de estudalos, tamén é certo que no texto refundido da Lei de Facendas Locais no artigo 168 di que os orzamentos deben compoñer toda unha serie de documentación e neste orzamento faltarían dous documentos que para nos son importantes e son a liquidación do orzamento do ano 2006, non sabemos a estas alturas como se liquidou o exercicio do ano 2006 e o avance da liquidación do exercicio corrente é dicir do ano 2007, polo menos saber qué pasou nestes anos, creemos que son datos o suficientemente importantes de referenciar para saber ao que nos vamos a encontrar no ano 2008, estes dous documentos que segundo a Lei da Facendas Locais deberían estar non están. 
A dicir verdade esperabamos algo diferente, esperabamos algo máis serio, máis riguroso e sobre todo máis realista, pensamos que ía ser así despois da experiencia de todos estes anos incluso dos comentarios que non propio goberno municipal se facían ao principio de ano onde se falaba de axustar os orzamentos de Ames, pero están na liña do actual goberno municipal son unha fuxida cara diante non se sabe cara onde. Como dixo o propio alcalde cando se presentaron, fixémos cadrar os números, como os números son pasivos fanse cadrar e non rechistan pero veremos si o fan oa final de ano, e como o tempo da e quita razóns e os meses van pasar e chegaremos a decembro, todos saberemos quen tiña razón uns ous outros, nós a eso nos sometemos e volveremos a falar a finais de ano sobre o realismo e a rigurosidade destes orzamentos. 
Globalmente a proposta que fai este goberno en minoría é pasar de 22.500.000 de euros a 33.500.000 de euros é dicir un incremento de case 11.000.000 de euros o que supón un incremento con respecto ao 2006 de moitos miles de millóns de pesetas un 47% máis que o 2006, desde logo unha cifra importante, díxose que unha cifra histórica o maís abultado co dobre sentido que pode ter esa palabra. As cifras case marean e desde logo dan un bo titular para a prensa, o orzaménto histórico de Ames, o orzamento máis abultado da história de Ames, outra cousa é que esas cifras sexan creíbles, sexan executables nun ano, eso é fariña doutro costal, que eu bou a intentar explicar.
Este orzamento en palabras coloquiais é unha fantasmada e está baseado en previsións irreais, teremos ocasión de comprobalo como digo en decembro. En canto aos ingresos correntes os ingresos fixos que se preveen no concello de Ames como non temos a liquidación do 2006 nin a liquidación do 2007 e non sabemos que foi o que pasou nestes anos, é unha suposición, dinnos no orzamento que nestes ingresos correntes imos pasar de 15.000.000 a 19.000.000 de euros falo en cifras redondas, porcentualmente o ingreso corrente baixa case 7 puntos é dicir o peso do ingreso corrente no orzamento baixa tanto que dos últimos seis anos o ingreso corrente é o menor, digo porcentualmente no en canto a número absoluto. Os impostos directos IBI, vehículos, plusvalías, etc. incrementanse en 1.800.000 euros, a maior parte deste incremento é a do IBI é dicir da contribución, non obstante o peso do imposto directo no conxunto dos ingresos tamén baixa case 1 punto, os impostos indirectos, concretamento o ICIO é dicir as licenzas de construcción tamén se prevee que vai a aumentar case 2.000.000 de euros en concreto 1.800.000 euros, é dicir un aumento do 105,8 % isto dubido que alguen o crea, as taxas de lixo de saneamento e abastecemento non sofren apenas modificacións, as transferencias correntes é dicir o que ven do Estado, da Deputación, da Xunta de Galicia, pasamos de 5.500.000 a 6.500.000, mais ou menos, incrementanse uns 700.000 euros pero baixan no seu peso no orzamento en concreto 5 puntos en relación co ano 2006. Poderíamos dar máis datos pero as conclusións para nos son que o peso do ingreso corrente é dicir do ingreso fixo no concello de Ames baixa porcentualmente, é o mais baixo dos últimos seis anos, insisto porcentualmente non en canto as cifras totais. O incremento dos 4.000.000 de euros veñen polo IBI, aumento de licenzas de construcción e transferencias do estado, dos tres incrementos previstos os maís seguros son as transferencias do estado por que van en función da poboación pero os outros dous son conceptos que xa veremos si se cumplen. A respecto das outras previsións habería que saber primeiro cal foi a liquidación do ano 2006 e 2007 para ter unha visión máis realista, por exemplo no 2005 que é o ultimo orzamento liquidado, o recaudado por impostos indirectos lease licenzas de construcción foi menor do previsto en 100.000 euros, é dicir o incremento previsto no ingreso ordinario ven derivado dun suposto que vamos a incrementar ingresos ordinarios nunha cantidade impostantísima de euros en función dun suposto incremento da actividade constructiva en Ames, este é o pilar básico do ingreso ordinario do concello para o próximo ano, pero isto non coincide, polo menos a nós, coas noticias que se están a dar todos os días nos medios de comunicación. Posiblemente Ames sexa un dos concellos que ten máis actividade constructiva, ninguen o dubida, pero que seamos unha illa de toda a situación constructiva e que vaiamos a ampliar as licenzas nun 200 % e pico é un pouco esaxerado, para non aburrir ao pleno nin aos asistentes nin aos que nos están escoitando pola radio só citarei dúas noticias que saíron estes días na prensa e que precisamente van na dirección contraria ao que afirma este orzamento e pon en cuestión estes pilares básicos. O periodico O Pais en decembro di “as inmobiliarias preveen unha caída de prezos no 2008 e perdida de empregos”, o Corrego Galego, “Rexistradores da propiedade anuncian unha caída dun 13% a finais do exericio do 2007”, a Voz de Galicia, “O parón inmobiliario xa se nota en Galicia o dobre que en España…. a compra-venda de pisos novos durante o terceiro trimestre foi inferior nun 24% en comparación co mesmo periodo do ano anterior”, é dicir as noticias que saen todos os días van nunha dirección contraria, basta dicir que un concello veciño noso fala de que os investimentos corren perigo polo paron inmobiliario, por último este incremento de licenzas de construcción por valor dun 105% mais require un ritmo de traballo no departamento de urbanismo que nos dubidamos, non porque os técnicos sexa ineficientes senón porque non esta redimensionado para o que se necesita na actualidade e moito menos para o que aquí se anuncia. Por exemplo, a praza de arquitecto técnico municipal convocada fai máis de ano e medio sin que se saque a lista definitiva e se convoque a praza, tema que nós troixemos a este pleno, que agora estea parado case dous anos sen que se convoque, non ten moita explicación, recentemente unha das asesoras xurídicas do propio departamento de urbanismo, por aprobar unha praza noutro sitio, deixou o posto o que todavía deixa en maior precariedade do departamento. Outro dos argumentos para xustificar o incremento de ingresos procedentes de urbanismo é o aumento da actividade inspectora, e sigo incidindo na ineficacia do actual goberno que sigue pendente dende hai meses da adxudicación do servizo de recadación que tería que facer esa labor inspectora, xa que na concesión actual do servizo xa se recolle esa actividade inspectora pero que non se está executando. O informe de intervención di exactamente en relación este tema “….é imprescindible que a licitación pública do expediente comece dentro deste ano (no mes de decembro), a fin de que a empresa adxudicataria poida comezar a prestar o servizo o maior número posible de meses dentro do 2008…”, estamos acabando xaneiro e que saibamos non hai ningún movimento máis, hai unha comisión dos grupos municipais que en teoría deberíamos ver este asunto, pero leva meses sin reunirse e continúa o informe de intervención “….por comezar canto antes o traballo de inspección das liquidacións concedidas en concepto de ICIO nos últimos anos, a fin de evitar o maior número de prescricións posibles ….”, estamos a finais de xaneiro e unha vez máis o goberno mostra a súa ineficacia igual que na venda da parcela municipal do polígono industrial que tamén votou case dous anos para que se adxudicara.
O outro apartado dos ingresos refirese ao que se chama operacións de capital, dísenos que imos pasar de 7.500.000 a 14.000.000 e pico é dicir que vamos a incrementar os ingresos por esta vía en máis de 100.000.000 de pesetas é dicir un 91% case o 100% en concreto no capítulo 6. Como dixo a concelleira de Facenda por venda de patrimonio municipal do solo en fincas e dereitos de edificabilidade o orzamento prevee vender 12.140.000 de euros, máis de 2.000.000.000 de pesetas, nun ano non na lexislatura, é dicir do que se vai a facer en Ames no ano 2008, o incremento é do 240%, quédense con esta cifra de venda de patrimonio, esta si é unha cifra histórica neso coincido si somos capaces de executalo coronamonos.
As transferencias de capital por subvencións para obra nova da Deputación, por exemplo o POS non se incementa é dicir o que se son as transferencias tanto da Xunta de Galicia ou da Deputación ainda baixan de 1.000.000 e pico a 620.000 euros, en porcentaxe hai unha baixada importante, como conclusións neste capítulo de operacións de capital, pasan de 7.500.000 a 14.000.000 do 33% ao 42% cun incremento de case 7.000.000 de euros. A venda de patrimonio absorve o descenso das transferencias doutras administracións e dos pasivos financieiros, a venda de parcelas supón un 36% dos ingresos totais do concello, no ano 2006 supoñían o 15%, esta cantidade so é comparable coa do ano 2003 ano por certo de campaña electoral, de orzamento feito polo Partido Popular sendo o señor Astray alcalde, parece que nalgo aparecen as semellanzas. O incremento total do orzamento é de 10.850.000 dos que 8.500.000 son por venda de patrimonio municipal é dicir se nos aumentamos con respecto ao ano 2006 e prevemos que vamos a aumentar de ingresos 10.500.000 destes 8.500.000 son por venda de patrimonio é dicir o 78% do incremento total. Estou a dar moitas cifras pero creo que son interesantes para poder entender ata que punto nós argumentamos que este é un orzamento de fantasía, e si temos en conta só os ingresos de capital, a venda do patrimonio supón o 84% é dicir o recurso fundamental deste orzamento, plantexado nunhas cantidades esaxeradas e irrealizables nun ano e queremos que quede clara unha cousa, nós non nos opoñemos a venda de patrimonio, mentres estivemos compartindo goberno co grupo socialista penso que todos os anos había partidas de venda de patrimonio municipal para financiar investimento, non nos opoñemos se os recursos que se xeneran van destinados a equipamentos públicos, é a función recollida por Lei e si se fai dunha forma razonada e razonablemente, pero o que se propón neste orzamento é irrealizable nun ano, dun lado o mercado inmobiliario é moi dubidose que estea disposto a absorver toda esta venda de solo, e temos o espello na propia casa. Son importantes as liquidacións que se fan oa final de ano para saber que foi o que fixemos que foi o que se preveía e realmente se fixo, o espello ao que me refería. Desde o ano 2001 o nivel de execución é moi baixo, por poñer dous exemplos no 2006 preveíase recadar por este concepto de venda de patrimonio 3.500.000 euros, e ¿ canto se recadou ? : 700.000 euros dun convenio urbanístico anterior nada de ningunha venda, no ano 2007 quedou deserta a parcela que se pretendía vender en Bertamiráns e a parcela do polígono industrial trouxose a pleno en decembro de 2007 e iniciouse o procedemento en febreiro do 2006 é dicir case dous anos, polo tanto con estes antecedentes prever que se van a vender 12.000.000 de euros nun ano é imposible ademais do ritmo que suporían no departamento de intervención de alta velocidade e non creemos que teña estes recursos así como o departamento de contratación que ten que facer os pregos de todos os procedementos e ademais sacar a concurso as parcelas. Lembrar que a conta do 2005 aprobouse hai uns dous meses e a conta do 2006 está sen aprobar e o avance da conta do 2007 tampouco está presentada, unha das razóns que se nos da é que o departamento está saturado e que non da o ritmo suficiente, e si a un departamento nesas condicións ademais lle dicimos agora saquen vostedes os pregos para vender todas estas parcelas e para contratar todas estas obras non creo que sexa posible, o orzamento que nos plantexan é “Alicia en el pais de las maravillas” ou como o conto da leiteira; si somos capaces de vender, construímos, pero senón somos capaces de vender todo isto, non construímos, menos mal que as parcelas non son como a leite e si non as vendemos van a quedar hai e xa se iran vendendo pouco a pouco.
Pasemos ao capítulo de gastos correntes, en concreto no capítulo I gastos de persoal, incrementase  nun 1.500.000 de euros pero baixa porcentualmente o seu peso, este incremento ven producido por altos cargos, persoal eventual de gabinete aprobado en pleno, pero sobre todo a partida máis alta e pagarlle aos traballadores do concello os atrasos correspondentes a implantación da RPT do ano 2007, queremos suliñar o noso acordo con que se paguen estes atrasos, o BNG foi participe da aprobación desta RPT e creemos que xa deberían estar pagados, pero esta partida ten que figurar no orzamento do 2008 e non se pagaron os atrasos pendentes por responsabilidade non deste pleno senón só goberno actual que tomou a decisión de prorrogar os orzamentos do 2006 e se encontrou que non tiña partida orzamentaria, o que votamos en falta na plantilla de persoal que se presenta como documento adxunto é que non se recollan postos de traballo cuxa concovatoria xa está na fase de lista provisional, concretamente o técnico de cultura que non está recollido na plantilla, debe tratarse dun erro polo que pido que se rectifique, temén pode ser que o goberno municipal non teña previsto cubrir a praza que xa sería moito máis criticable.
No capitulo II de gastos en bens correntes e servizos incrementase en máis de 3.000.000 de euros: programas en diversas concellarías, publicidade, asistencias técnicas, etc. pasa de 6.500.000 a case 10.000.000 e incrementase nun 52%, é dicir o gasto corrente en bens e servizos incrementase un 3% do espectacular incremento do 47% total do orzamento, o informe de intervención a este respecto di “.. se adopten medidas activas que permitan conter o seu crecemento, a fin de conseguir a máxima eficiencia no emprego do gasto público…”  de feito este apartado é o mais elevado dos últimos 8 anos e o propio informe económico financieiro asinado polo propio alcalde recoñece un forte incremento.
Capito III de gastos correntes, hai un incremento de 18.000 euros marxinais, pero como conclusións no gasto corrente a primeira é que se produce un incremento de máis de 5.000.000 de euros é dicir de 3% máis de incremento no gasto corrente e dentro dese bloque os bens correntes supoñen unha partida dun 55%,. Un dos problemas deste orzamento é que o aforro neto é dicir a capacidade inversora con recursos ordinarios do concello, o que na casa son os cartos sobrantes despois de pagar a luz, hipoteca, etc. e todos eses recibos fixos que nos chegan ao mes, o que nos sobra sería o aforro neto ou a capacidade inversora para roupa, coche, e ese aforro neto neste orzamento baixa a límites moi preocupantes en concreto baixa a un 2,14% en cifras absolutas quere dicir que o concello de Ames despois de pagar todos os gastos ordinarios dispón para obras de 300.000 euros, según informes de intervención, é dicir o incremento do gasto corrente está a provocar un desequilibrio na estructura orzamentaria municipal, e o propio informe de intervención di que nunca debería baixar dun 10%, este vai ser o ano que a capacidade inversora é a máis baixa.
Por ultimo no apartado de gastos, operacións de capital, capitulo VI envestimentos reais ou obras, preveese facer en obras un investimentos por importe de 14.000.000 euros é dicir 2.400.000.000 de pesetas, esta cifra marea a calquera que se lle diga que o concello de Ames vai a invertir en obras para o próximo ano case 2.500.000.000 de pesetas, pasamos dun 37% a un 43% a simple vista é un orzamento inversor non hai ningúnha dúbida xa o dixo a concelleira, publicitase abondosamente, case tanto como o que fixo o Partido Popular no ano 2003, non en cifras absolutas xa que en millóns de euros eran menos pero porcencual si, neste ano 2003 de eleccións o grupo popular puxo neste capítulo un 47%, qué envestimentos se van a facer con estes 2.500.000.000 de pesetas, no anexo de investimentos aparecen unhas 25 obras identificadas con nome e apelidos e logo hai unhas grandes bolsas orzamentarias que están sin concretar. Igual que dixemos que no tema da venda de patrimonio que nós non nos opoñemos sempre que se faga dunha maneira razoable e creíble tampouco nos opoñemos as obras e estamos totalmente a favor de que se faga un centro de día ou que se faga a dársena do colexio Agro do Muiño, ou que se rematen as obras da casa de cultura de Bertamiráns, as casetas e gradas do campo de fútbol de Bertamiráns, ou a Travesía do Porto no Milladoiro que xa vai sendo hora, quedan aínda duas ducias máis de obras que están no noso programa o papel soporta todo pero non se trata diso, non creo que volcando os programas do partido popular, do BNG ou do partido socialista para o ano 2008 eso non o cree ninguén, este anexo de investimentos pensamos que será para dous ou tres anos e o que se buscou con esto é un titular de prensa, e estamos convencidos de que estas 25 obras que están anunciadas aquí non se van a executar este ano pode que algunha si pero as 25 non e case me atrevo a xogar o meu posto de concelleiro si vostedes son capaces de licitar isto neste ano, pero xa veremos o que pasa a final do ano.
Con todos os meus respetos é un engano aos veciños de Ames porque saben que o concello non está en condicións de executar todo isto no ano 2008 nin de licitalo xa non digo executalo senón tan siquera de licitalo. Poño dous exemplos a Travesía do Porto e a urbanización da rúa Anxeriz, teñen un prazo de execución as dúas de 12 meses e aínda non temos a venda do patrimonio que vai financiar esas obras. Si somos capaces de licitar algunha delas este ano xa é bo pero non engane aos cidadáns, para iso basta ver os antecedentes dos ultimos anos os estados de liquidacións dos orzamentos dos anos 2003, 2004 e 2005 sería moi interesante ver os do 2006 e do 2007, porque aínda tendo os cartos a día de hoxe para executar todo isto habería que licitalos, terían que presentarse as empresas, adxudicalo é dicir todo un proceso que leva como mínimo catro ou cinco meses soamente para poñer a primeira pedra e iso supoñendo que a día de hoxe tivésemos os cartos dispoñibles, esto non é real nin hai partida, nin recursos técnicos para poder facelo.
Pode parecer que son opinións interesadas pero o informe de intervención volve a dicir “…o anexo de investimentos é o máis elevado incluído ata o de agora nun orzamento. Esto esixirá unha intensa actividade de licitación pública, tanto na vertente do gasto como na do ingreso, xa que a maior parte do financiamento provén do alleamento de parcelas integrantes do patrimonio municipal de solo…dado o volúme global do envestimento 14.000.000 de euros deberá efectuarse de xeito planificado as xestións que en cada caso resulten oportunas…” xa sei que o señor interventor ten que utilizar esa terminoloxía, ten que ser discreto e non ferir susceptibilidades por non poñer que isto non é posible. Poderíamos entrar en aspectos máis concretos como por exemplo, ¿ é razoable ou rentable para o concello orzamentar 700.000 euros para comprar un local para un centro de día e por outro lado ter tanto patrimonio para vender ?, non temos ningunha parcela nin baixo dispoñible para este centro de día nin no S-14, nin no S-15 ou no S-16. Tamén se orzamentan 85.000 euros para o peche perimetral da parcela de protección civil ese edificio que está dormindo o soño dos xustos, ¿ onde vai aquela suposta aportación da Deputación que ía pechar o entorno da parcela e urbanizar o entorno deste edificio?, ¿ hai algún proxecto real para aproveitar ese local?, outra pregunta ¿ como se van financiar esta cantidade de envestimentos  por 14.000.0000 de euros ? pois 12.0000.0000 xa se dixo que por venda de patrimonio, 626.000 por transferencia doutras administracións, como a Deputación para ao POS, 1.400.000 dun crédito e 315.000 euros de fondos propios é iso si temos os ingresos ordinarios previstos, é dicir que o 85% das obras que se van a facer en Ames para o ano que ven están financiadas con venda de patrimonio pero se non vendemos non se poden facer.
Non creemos que as condicións e os recursos técnicos que temos nin as condicións obxectivas do mercado inmobiliario da construcción esté maduras para facilitar que este orzamento se execute, non é creíble cun orzamento que fía o 85% do seu envestimento ao mercado inmobiliario basta ver as declaracións dos medios destes días para darse conta da desaceleración e o estancamento inmobiliario.
Como primeira conclusión decir que consideramos que esta proposta de orzamento que fai o goberno municipal socialista non é real e non é creible e ten unha falta de rigor absoluto tanto no que se refire aos ingresos como aos gastos e que en definitiva é un xigante con pés de barro ao estar baseado en hipóteses irreais e o grupo municipal do BNG non pode apoiar estes orzamentos.”

Toma a palabra o voceiro do grupo municipal popular don Santiago V. Amor Barreiro para dicir: “No mes de outubro lle preguntei ao señor alcalde cando ía traer os orzamentos para o ano 2008 a súa resposta foi que os traería cando poidera, ata aquí todo é normal o que xa non nos parece tan normal e cando nas convocatorias das comisión informativas do mes de novembro nos atopamos con que na orde do día figuran os orzamentos para o ano 2008 e unha vez celebrada a comisión informativa acordase a retirada da orde do día do pleno co fin de ter máis tempo para estudalos, e tamén por si era factible abrir unha vía de negociación entre o grupo de goberno e a oposición. A pesares da intención do grupo de goberno de impoñer uns orzamentos sen previa negociación o partido popular estivo sempre na mellor disposición de entablar unha negociación co fin de chegar a un acordo de mínimos, por enésima vez o grupo de goberno quiso endosarlle a responsabildade aos grupos da oposición, dende o grupo popular coa coherencia que nos carectariza dende o inicio da lexislatura escomenzamos a falar dos orzamentos para Ames co grupo municipal socialista e como sempre fixemos manifestamos a nosa vontade de dialogo e de negociación que debería imperar co fin de salvagardar o fin común e os intereses das persoas que representamos a Corporación. Na mañá do venres día 25 de xaneiro vostede cometeu o segundo gran erro no que vai de lexislatura, o primeiro foi no pleno de organización, e así vostede convocou de forma unilateral este pleno extraordinario mentres estaba negociando con nós a posibilidade de chegar a un acordo segundo compromiso verbal da reunión do día 23 na que se acordou por ambas partes ter a reunión definitiva na primeira semán de febreiro co fin de concretar un acordo que só estaba pendente dun par de informes, un informe económico emitido pola intervención municipal sobre o estado de execución do orzamento do 2006 a data 30 de novembro de 2007 e que foi entregado o día 25 de xaneiro e un informe emitido polo departamento de urbanismo que por certo foi entregado xusto antes deste pleno onde se informase sobre a ubicación máis idónea co fin de reservar solo para a implantación dunha zona educacional composta dun instituto de formación profesional de grado medio e superior, así como unha escola oficial de idiomas. Vostede señor alcalde volveu a actuar de forma electoralista sen pensar nos cidadáns de Ames ao prorrogar os orzamentos e está a usar unha extratéxia político-mediatica intentando enganar a opinión pública a través dos medios de comunicación como as declaracións feitas o día 31 de decembro nas que dixo que tiña un preacordo co partido popular, que faría que o orzamento contase con dezaseis votos a favor, unha vez mais lle digo que o partido popular sempre foi de frente e puxo as cartas boca arriba, nós desde un principio sempre dixemos que estes orzamentos non nos gustaban e que pola súa composición nunca ibamos a votar afirmativamente, sempre manifestamos que o acordo pasaría por un voto de abstención, sempre e cando se tiveran en conta as nosas propostas co fin de chegar a un acordo de mínimos, premisa que foi aceptada polo grupo municipal socialista dende o primeiro momento.
Gustaríame felicitar a intervención municipal deste concello polo traballo que fixo porque somos sabedores de que os medios humanos son escasos, este documento é un dos máis importantes para o concello nel se relacionan as prestacións de servizos, obras e inversións partimos dunha situación de orzamentos prorrogados desde o ano 2006 ao ano 2007 por motivos única e exclusivamente electoralistas, señor Fernández López no ano 2003 posiblemente o grupo popular fixera ese orzamento do que vostede fala pero non faría os orzamentos porque as portas estiveran as eleccións, faríao ano a ano. A primeira cousa que se saca en conclusión ao analizar estes orzamentos é que cando desglosamos os gastos e ingresos nos atopamos que existe unha forte presión fiscal e un incremento de gastos ata límites impensables e diría incluso irresponsables. O gasto corrente roza os 10.000.000 de euros, efectivamente é un documento histórico como ven dicía o grupo de goberno é o orzamento que máis patrimonio vende na historia de Ames e ademais acudimos a un crédito de máis de 1.600.000 euros, este orzamento de 33.500.000 de euros que supón un 47% de aumento conleva máis presión fiscal sobre os cidadáns e poño exemplos no ano 2006 a recadación polo IBI era 3.700.000 euros neste ano 2008 se preven unha recadación de 5.150.000 euros, no ano 2006 o imposto de construccións supoñían un 1.700.000 euros e o previsto para este ano 2008 é de 3.550.000 euros, as taxas no ano 2006 supoñían 3.850.000 euros e para o ano 2008 case 4.000.000 de euros. No conxunto os tres capítulos supón un aumento de case 3.300.000 e dicir un 35,13% máis de presión fiscal para os que vivimos en Ames, para non estenderme e perdernos en cifras uns exemplos o IBI un 41,84% máis, as basuras un 28,72 % máis, o saneamento un 47,21 % máis, e a auga case un 50% máis. Se falamos do gasto corrente pasamos de 6.500.000 de euros a case 10.000.000 de euros é dicir o 52,78% máis, ¿ a donde nos quere levar vostede? se lee o informe de intervención fronte a este gasto desmesurado vemos como por exemplo unha partida como é a de xuventude pasa de 200.000 euros aproximadamente no ano 2006 ata os 152.000 euros para este ano, no apartado de gastos financeiros pasamos de 201.000 euros a 380.000 euros un aumento do 88 % cada día este concello terá que pagar aproximadamente 1.010 euros. Nas trasferencias correntes no capítulo IV sube, xa que o Estado aumenta porque aumenta tamén a poboación pero as aportacións da Xunta de Galicia baixan en 321.000 euros, ¿onde está o goberno amigo da Xunta de Galicia?, no capítulo de inversións pasa vostede da previsión de venda do patrimonio no ano 2006 de 3.500.000 euros a 12.114.000 euros neste ano 2008, e dicir o 240% esto é un esperpento, pon vostede a venda nalgún caso algo que aínda non é propiedade do concello como a rúa do Xeixo-Codeseira e a Condomiña, e vostede ¿querenos facer creer que este orzamento é para un ano, ou para dous ou quizá para tres anos?. Nas transferencias de capital capítulo VII so unhas pinceladas a Xunta de Galicia no ano 2006 respecto o ano 2008 experimenta so un incremento dun 7,19 % é dícir pouco máis de 14.000 euros pero as transferencias tamén de capital da Deputación da Coruña baixan 500.000 euros. No capítulo de préstamos suscribirase un por valor de 1.600.000 euros e aumentamos a débeda en 1.230.000 euros e so amortizamos 380.000 euros, vostede fai unhas semanas presumía de que cada veciño recibiría 560 euros en inversións, o partido popular di que coa aprobación destes orzamentos cada veciño queda sen 468 euros pola venda de patrimonio municipal. Como dicía véndese o que non se ten e por iso a débeda municipal con bancos pasa case a 11.900.000 euros que son en pesetas case 2000.0000.000, estes anos que foron prósperos para o sector da construcción para as licenzas e para as vendas de patrimonio en lugar de ir reducindo a débeda vostede aumentaa rozando o límite legal. En gastos de persoal hai un incremento de 1.500.000 euros que son case un 27% máis e para rematar dos case 15.000.000 de euros que ten vostede en inversións vexamos de onde ten previsto sacar eses cartos: de venda de patrimonio 12.100.000 euros, dun préstamo bancario 1.450.000, da Deputación 416.000 euros, da Xuna de Galicia 210.000 euros e da aportación do concello 313.5000 euros. Está pregonando señor alcalde que estas son as inversións máis altas na historia de Ames pero a que non dí que esto vai a corresponder a dous ou a tres anos por que non dí que no ano 2007 no fixo orzamento polo tanto non fixo ningúnha inversión?, por unha vez diga a verdade, que para executar este orzamento fan falta polo menos 3 anos si temos en conta a situación económica xeral, o parón na construcción motivado pola burbulla inmobiliaria. O resultado son estes orzamentos, que estan inflados, desproporcionados e irreais, o tempo dará ou quitará razóns a uns ou a outros.”
Toma a palabra o señor alcalde don Carlos Antonio Fernández Castro para dicir: “Antes de que a señora concelleira dé resposta a súa intervención esta alcaldía quere precisar simplemente dúas ou tres cuestións que son aberrantes. En primeiro lugar di vostede que este orzamento pode levar tres anos executalo, pois esa é a visión de futuro deste goberno que pretende estar aquí tres anos máis gobernando, e polo tanto gobernaremos o 2008 con este orzamento, o 2009 co seguinte o 2010 co seguinte e ao longo destes anos executaremos os investimentos que temos previstos. En todo caso non ten absolutamente nin idea do qué son os orzamentos, en primeiro lugar estes orzamentos que vostede censura dunha forma por certo moi libiana e moi pouco fundamentada son os mesmos sobre os que vostede leva dous meses negociando e nestes dous meses non fixo nunca ningúnha das apreciacións que hoxe está a facer aquí, limitouse a pedir unha serie de obras e algunhas cousas tan pintorescas como unha escola de idiomas para Ames que xa me dirá vostede en que lugar colle, pero algunhas cousas que lle escandalizan non son máis que consecuencia da súa ignorancia orzamentaria, cando vostede fala do goberno amigo da Xunta de Galicia e de que baixan os ingresos por transferencia correntes vostede ignora que está comparando cun orzamento no que había unha operación extraordinaria que era o obradoiro de emprego que tiña un valor aproximado de 1.000.000 de euros e que o obradoiro de emprego non se repite todos os anos, así que polo tanto cando vostede faga unha comparativa saiba que é o que está comparando, e cando dí que faltan 500.000 euros eu dígolle que está medrando 500.000 de euros por que o obradoiro estaba arredor de 1.000.0000, e cando fala que da Deputación as transferencias baixan 500.000 euros volvolle a dicir a vostede o mesmo, non ten nin idea, porque houbo un ano extraordinario no que a Deputación cun remanente que tiña de tesourería fixo un plan especial e un plan que non se repite ano tras ano que se chama Plan de Investimentos Locais (PIL) ao cal este concello acolleuse e obtivo uns 500.000 euros e isa é a obra de Travesía de Tarrío que se está executando neste momento depois de que expropiaramos os terrenos necesarios. Polo tanto estamos tamén fronte a outra partida que é imposible de repetir ano tras ano e que solo ten cabida naquelas ocasións puntuales e concretas nas que hai un plan especial, así o que a vostede lle xenera un escandalo non é mais que o seu puro descoñecemento e eu recomendaríalle de verdade que estude máis, que se prepare mellor e que analice os orzamentos porque si algunha vantaxe tivo vostede que nunca tivemos nós na oposición foi que dispuxo de dous meses de prazo para analizar e para estudar estes orzamentos que foron presentados no 20 de novembro e que están sendo debatidos hoxe algo máis de dous meses despois, nin os orzamentos do estado teñen tanto prazo para que os grupos os podan negociar nin debatir. Hai cousas que evidentemente vai a contestar a concelleira de economía e facenda e bou a respectar o seu turno para que o faga.”
Toma a palabra a señora concelleira de Economía e Facenda dona Patricia Conde Lois para dicir: “Vou comezar pola segunda intervención, en relación a forte presión fiscal que dicía, non sei o que dirá o señor interventor non teño agora mesmo os datos aquí e non pode dicir con exactitude qué presión fiscal temos pero si se compara con concellos da comarca verá que temos unha presión fiscal bastante moderada sobre todo en relación ao IBI xa que estamos nun gravame lixeiramente superior ao mínimo. Non temos esa presión fical tan alarmante e por outro lado non se incrementa para este orzamento por que vostede fala do incremento do IBI, e efectivamente hai un incremento pero ¿ por que se incrementa?, desde logo por actuación municipal non, é debido a revisión catastral que se fixo no ano 2004 pola Dirección Xeral de Catastro e polo tanto hai un incremento debido a maior valoración dos inmobles o que implica ese crecemento forte que se vai repercutir ao longo de 10 anos. Con respecto ao ICIO é un incremento da previsión do ICIO non do imposto, e que se prevee debido ao incremento da actividade urbanística. En cando a débeda a carga financeira representaba o 8,39 % e si miramos a día de hoce vemos como dende 2003 ven a disminuir representado a día de hoxe o 2,29% é dicir dos ingresos totais que ten o concello dedica a amortizar débeda ou préstamo e a pagar intereses un 2,2%. Si o facemos en relación a que aos ingresos correntes afronten a carga financeira do concello vemos como representa o 5%. Si realmente se ve a débeda que ten o concello a día de hoxe podemos ver cal é o nivel de endebedamento que ten o concello, son débedas concertadas xa hai anos atrás que se están a pagar e o capital vivo pendente de amortizar representa o 45% que está moi lonxe do 98% que vostede dicía e tamén do límite máximo do 110%.
Din que son orzamentos para toda a lexislatura, e que son un incremento moi grande respecto do 2006, efectivamente se o comparamos con fai dous anos cando había 23.000 habitantes e a día de hoxe hai preto de 27.000 pois si. Non se pode facer unha comparación sobre algo que non é constante senón que varía e hai que dar resposta as demandas dos veciños o que conleva un incremento do gasto.
En canto á liquidación do ano 2006 estamos en elo pero éramos responsables tanto a día de hoxe como hai un ano ou dous. En canto a liquidación do ano 2007 de momento aínda estamos en prazo ata aproximadamente mediados de maio para a conta xeral.
Con respecto as previsión de ingresos correntes que son moi elevados, reiterome no que dixen antes non vou a contradecir aos traballadores, esto está avalado por informes técnicos do concello.  Fala de que a previsión do ICIO é moi grande eo incremento é do 30% do previsto polos servizos técnicos.
Alleamento do patrimonio municipal do solo que se incrementa máis do 240% respecto do orzamento anterior, por un lado dicir que é unha vía totalmente lexítima financiarse con alleamento, ademais este patrimonio que se pon a venda representa o 33% do patrimonio total de solo que ten o concello e vaise a xerar moitisimo máis, é unha xestión responsable do solo para beneficio de todos os veciños e vai a ir destinado a equipamentos públicos. Este incremento é debido a que se incrementan tamén as inversións non é orzamentar algo para nada, que non se vendera antes ao mellor non foi necesario porque viñerón ingresos doutras vías.
En canto ao gasto corrente falaba de atrasos do persoal do 2007 que se están desexando cobrar polos funcionarios e persoal laboral do concello, cando se aproben os orzamentos será viable mentras tanto creo que non vai a poder ser, e un peso sobre o total do orzamento que no 2006 representaba o 58 % e ao día de hoxe representa o 55% co cal tampouco é tan alarmante.
A comparativa faise sobre un orzamento do 2006 e as previsións fanse sobre os gastos reais do 2007 que aínda que non teñamos as contas liquidadas pódese saber que o gasto e ingreso se tivo realmente, non é un incremento aleatorio, responde a necesidade de prestar novos servizos e de continuar cos existentes, coas axudas sociais que se estan a dar, transporte para minusválidos, comedores, etc. e tamén de poñer en marcha outros proxectos novos.
Falaba da capacidade inversora dos recursos propios nos orzamentos do 2006 a porcentaxe estaba sobre o 3,5% e disminúe máis ou menos un 1 % respecto do orzamento anterior polo que tampouco é unha esaxeración e sempre por debaixo do 10% que se establece legalmente.”
Intervén de novo o voceiro do grupo municipal do BNG don Xosé Manuel Fernández López para dicir: “Nos gustaría que respostase a concelleira de Economía e Facenda, non nos gusta este doble xogo de que resposte a concelleira e despois o faga o señor alcalde por encima de todo o que dixemos os demais”

Toma a palabra o señor alcalde don Carlos Antonio Fernández Castro para dicir: “Interrumpolle un momento para aclarar unha cuestión, estive pendente da súa primeira intervención e vostede invitou a concelleira de economía e facenda a que seguira intervindo, pero cando eu considere necesario intervir podo facelo libremente, son as reglas do xogo e non estamos vulnerando nada.”
Continua o voceiro do grupo municipal do BNG don Xosé Manuel Fernández López para dicir: “Comenzo por algunha das cousas que dixo a concelleira, que este orzamento é un orzamento para varios anos xa non o digo eu, o dixo tamén o voceiro do grupo municipal popular e tamén o dixo o alcalde, que dixo que ían gobernar no 2008, no 2009 e xa veríamos despois, pero sinceramente ¿vostedes creen que van a vender os 12.000.000 de euros no 2008 ? nin iso nin que que van a  facer un envestimento de 14.000.000 euros dos que estamos aquí non o cree ninguen, xa falaremos dentro de once meses. A respecto dos informes e do incremento do ICIO vostedes creen que se vai a incrementar un 105% e para iso hai un informe da arquitecta municipal onde fai un listado de polígonos que poderían ter licenza, pero en ningún momento di que o 30% destes polígonos van a ter licenza, o informe di todos estes polígonos que supoñen tantos millóns de euros en licenzas desto o 30% podería ter, agora coas condicións urbanísticas e de construcción o vaian ter todo o mundo sabe que hai un parón e preocupeime en preguntarlle a promotores da zona que polígonos que teñen 100 e pico de vivendas para construir non van a pedilas todas pediran 30 ou 40 para ver como vai o mercado, pero non incrementaran o 105% con respecto ao anterior.
Da venda de patrimonio, efectivamente hai outro listado que di as edificabilidades municipais de todos estes polígonos é 13.000.000 e pico de euros, pero que haxa un informe técnico de que temos as edificabilidades por este importe e como se vostedes din que en vez de 12.000.000 puxeran 15.000.000 e como falan de que temos valorado todo o patrimonio municipal de parcelas e edificabilidade en 33.000.000 e só vamos a vender 12.000.000, pero non hai un informe que diga vanse vender tanto, por que ninguen se atreve a poñer a man no lume para dicir que vamos a vender 12.000.000 no ano 2008, repito os informes técnicos poñen un listado do que pode ser pero nada máis.
Do aforro neto hai efectivamente unha baixada de 1,5 puntos, xa era baixo no 2006 que baixara ao 3,5%, é a capacidade inversora máis baixa dos últimos 6 ou 8 anos.
Orzamentos históricos, queren pasar a historia do Concello de Ames como os que presentaron os orzamentos máis altos da historia de Ames, vostedes saben ¿ canto orzamentaron as sete cidades galegas A Coruña, Lugo, Ourense, Pontevedra, Ferrol, Santiago no ano 2003 para venda de patrimonio que son entre 35 e 40 veces o noso número de habitantes ? pois entre todas orzamentaron o que nós orzamentamos para un ano, quédese con este dato, no ano 2003 en plena expansión urbanística, A Coruña, Lugo, Ourense, Pontevedra, Ferrol e Santiago atreveronse a poñer nos seus orzamentos que ían vender 12.000.000 de euros, todas xuntas, que representan 40 veces máis ca nosa poboación e deses 12.000.000 o 80% orzamentabao a cidade da Coruña gobernando Francisco Vázquez, e Ames só con 25.000 habitantes di que no ano 2008 vai a vender tanto como orzamentaron todas estas cidades xuntas que por certo non foron capaces de vendelo. Efectivamente este é un orzamento histórico e se son capaces de executalo serei o primeiro en felicitalos, non hai na história do municipalismo galego nin da facenda local en Galicia situación como a que vostedes nos están presentado. Soamente en momentos puntuais as sete cidades galegas xuntas con case 800.000 habitantes orzamentaron no 2003, 12.000.000 de euros e no ano 2004 8.000.000 de euros.
En canto aos investimentos no Milladoiro, os proxectos que presenta, a Travesía do Porto, o parque central, a urbanización da rúa Anxeríz, a urbanización da rúa Travesa, a urbanización da rúa de Abaixo, o centro de día, forman parte da heredanza do goberno de coalición. Nós participamos neses proxectos ata un determinado punto en que vostedes nos apartaron e ocultaron os proxectos, tamén o teño que dicir. Pero estan vinculados todos eles a venda de patrimonio municipal polo que si non se vende non se executan, é dicir deses 7.000.000 euros dos que falan para investir primeiro hai que vender as parcelas, e dubido moito que todos se liciten neste ano.
Vostedes tiñan unha folla de ruta desde fai meses, queren aprobar uns orzamentos para varios anos e pretenden que os demais sexamos comparsas, que modificasemos unha cantas partidas e aprobar orzamentos para 3 anos, tal é así, a non ser que a prensa nos enganase, que o estaban dispostos a prometerlle ao grupo popular para que se abstiveran, uns investimentos en obras para o próximo ano que son irrealizables, por exemplo do listado que aparece no periodico, e si está equivocado conven que o desmintan agora, ¿ cantos quilómetros de birarúa lle promenten nese suposto acordo? , falan dunha beirarúa que vai do Lombao ata Pedrouzos, do Portanxil a Trasmonte, de Carballo a Trasmonte, xa deben ir uns 10 quilómetros e se é polos dous lados xa son 20, beirarrúas en Cortegada, Quintáns, Ameixenda, Barcia a Pardiñas que supoño estará equivocado por que esto é no concello de Santiago de Compostela, un centro de día en Bertamiráns e non temos siquera o terreo para o centro de día de Milladoiro, si todo esto llo ofertan ao partido popular para que se absteña alguen está enganando por que non é posible facer esto neste ano cando xa o POS deste ano o que vai a executar, e o Plan da Consellería de Medio Rural xa ten as pistas adxudicadas. Sinceramente alguen está enganando, moito deberon aprender nas actividades de máxia que se celebraron nas casas de cultura, e case lles propoño que deixen de contratar ao mago Antón e outros magos porque si vostedes son capaces de facer esto que propoñen poden gañarse a vida como magos.

Como vostede non me vai a dar unha oportunidade dun terceiro turno, xa lle adianto que un dos posibles argumentos que supoño que vostede utilizará é que o BNG non é constructivo e fai unha oposición inxusta e inxustificada, o dixo vostede o outro día na radio, non quixerón negociar os orzamentos. Nós propuxemoslle dar estabilidade municipal a este goberno e que o concello de Ames non estea sometido permanentemente a esta inestabilidade. Un goberno que está en minoría quere actuar como si tivese a maioría absoluta, pois non é así, pacten co partido popular, pacten con nós pero asuman que están en minoría, polo menos o señor Astray tiña a maioría absoluta, era como era pero tiña a maioría absoluta, pero con minoría non se pode actuar con esa prepotencia. Nós negociamos uns orzamentos creíbles pero non temos vocación de ser comparsas e por catro obriñas que nos queiran vender, non podemos dicir que estes orzamentos son realizables nun ano, somos unha oposición tan constructiva que vostedes sacaron nestes meses varios temas no pleno que nós votamos a favor, así a aprobación do crédito extraxudicial para pagar a numerosos contratistas, e votámolo a favor a pesar de que a nosa responsabilidade no tema era pequeniña, nestes sete ou oito meses o BNG presentou 14 mocións de diferentes temas do concello, precisamente mañán no pleno ordinario vanse tratar dous temas presentados por nós un o transporte urbano no Milladoiro e outro as pistas da parroquia de Piñeiro, isto é oposición constructiva, pois ben das catorce mocións presentadas se apoiaron por unanimidade oito delas, dúas entre o PSOE e o BNG, outra entre o Partido Popular e o BNG e unha foi rexeitada entre o PSOE e o partido popular, polo tanto quizas o que lles doe é ter unha oposición así, rigurosa, constante, seria, documentada e quizas lles gusten máis os monólogos e falar vostede só, pero esto é o Pleno e aquí todos representamos a alguen e temos dereito a que se nos escoite non somos unha oposición destructiva e estamolo a demostrar todos os días.”
Toma a palabra o voceiro do grupo municipal popular don Santiago V. Amor Barreiro para dicir: “Quería comezar para dicirlle ao señor Fernández López 
que non entre en descalificacións hacia persoas que non se atopan aquí e que non se poden defender como o señor Astray, pois era como calquera das persoas que estamos hoxe aquí de carne e hoso, cunha diferenza que os veciños e veciñas de Ames lle deron o seu respaldo para estar neste concello moitas lexislaturas. Respecto ao que dixo a concelleira de economía e facenda, quen sabe mellor se hai presión fiscal neste concello son os veciños e veciñas de Ames e eu fago as miñas apreciacións e pido respeto hacía elas como eu respeto as de vostedes. A realidade é que o sector inmobiliario está a pasar unha crise e parece que vostede non é conscente delo e non preve o que se nos aveciña. Está claro que o señor alcalde cando se queda sen argumentos empeza a descalificar aos membros desta oposición, cando nós lle dicimos algo que non lle gusta sempre ven contra nós e non é a nosa aptitude caer nas descalificacións, e lle recomendo que intente cambiar.
Agora dí que a escola de idiomas para vostede en Ames é unha aberración, cando en ningún momento en ningunha reunión dixo tal cousa e asinteu e se comprometeu a chamar as portas das administracións e non sei si nesas reunións estaba a reirse de nós dicindo unha cousa e pensando outra. E parece que vende o que non ten, este é un orzamento irreal, o concello nestes momentos non ten capacidade para asumir este orzamento e o grupo de goberno non ten a capacidade de xestionalo, e repito que este orzamento non se vai a executar no ano 2008 é a miña apreciación e lle darei as miñas felicitacións si así o fai pero tampouco creo que sexa capaz de executalo no 2009 e cando nos pasaron este documento que vostede lle fixo chegar aos medios de comunicación e vimos que non figuraban prazos, nin partidas, nin parcelas referidas a estes compromisos nós demos conta da que intentaba reirse de nós e que intentaba enganarnos. O proxecto do orzamento que se dictaminou nesa comisión informativa do mes de novembro é o que se somete hoxe aquí no pleno non variou nada.”
Toma a palabra o señor alcalde don Carlos Antonio Fernández Castro para dicir: “Efectivamente este orzamento non variou nin un ápice entre outras cousas porque non podía ser así, unha vez que un documento está ditaminado por unha comisión informativa ese documento pasa ao pleno e non pode ser variado no camiño. Pode ser variado mediante a aprobación de enmendas neste pleno, pero a este pleno ten que chegar o documento tal cual. O que se plantexaba era a posibilidade si había acordo de plasmar esas variacións aquí mesmo, hoxe mediante enmendas que alguen presentaba e que alguen aceptaba esa é a formula que hai non hai outra.
A enorme maioría do tempo que vostede negociou co grupo municipal socialista non o fixo con este alcalde, vostedes teñen unha teima continuada, os dous grupos da oposición, aquí hai un referente político que hai que abatir e ese enemigo a abater son eu, e proxectan automaticamente sobre mín calquera cousa que faga o grupo socialista, precisamente para evitar iso eu non estiven na primeira liña de fogo e non asistín de forma maioritaria as negociacións porque había concretamente unha compañeira e dous compañeiros do grupo socialista encargados de manter esas negociacións, soamente me incorporei nos dous momentos finais a dúas reunións moi concretas e que duraron bastante pouco tempo, pero xa o tema estaba tratado e se fixera intercambio de documentos escritos que existen que están ahí e xa se plasmaran por escrito as propostas, e xa vostedes dende o grupo popular anunciaran que o día 21 do mes de xaneiro tiñan unha xuntanza dun grupo interno do partido e que alí levarían a consideración dese organo o sentido do voto que emitirián logo aquí neste pleno que comunicarian no día 22 ou 23, pero o 23 nos dixeron que aínda non tiñan decidido e que había dificultades. Nós somos moi respetuosos cos grupos pero non podemos estar seguindo a roda permanentemente, presentamos uns orzamentos e por aquí deuselle algunha felicitación aos técnicos do concello decindo que cada ano hai máis documentación, eu tamén recoñezo e felicito aos técnicos do concello polo traballo que fan, pero os orzamentos son un documento eminentemente político fainos o grupo de goberno e o diseño e a orientación deles fainos o grupo de goberno, a continuación coas directrices que se marcan desde o punto de vista político pasanse aos servizos técnicos municipais para a súa preparación material e os seus informes, e nese sentido precisamente quero referirme porque sempre hai costume cando faltan argumentos de utilizar os informes técnicos como arma arroxadiza, xa di o señor interventor no seu informe …., e incluso dixo alguén que o señor interventor non se atreveu a dicir algo no informe, como aforfunadamente o señor interventor está aquí si ten algo que dicir que non houbera dito por escrito no seu amplo informe está a tempo de dicilo e se algunha anomalía ou irregularidade ou ilegalidade hai o señor interventor coparticipe deste pleno ten a obriga de decilo legalmente. Nun informe que ten bastantes páxinas é moi facil facer lectura dalgún paragrafo aillado que poda dicir algunha apreciación concreta iso utilizalo como arma arroxadiza, pero o señor interventor di : “De acordo con todo o anterior, e nos termos indicados, esta Intervención informa favorablemente o proxecto de orzamento xeral da corporación para o exercicio 2008.”, iso é que dí o señor interventor no seu informe a partires de haí podemos facer lecturas liña a liña e paragrafo a paragrafo pero o importante o trascendental o definitivo é que o señor interventor remata, conclúe o seu informe, dicindo que se informa desde a intervención favorablemente o proxecto de orzamento xeral, e parece que custa traballo recoñecelo, e si non fose así nós non houbesemos traído este orzamento a pleno, si o señor interventor dixese que hai ilegalidades ou irregularidades que impedisen a aprobación deste orzamento. 
Este é un orzamento para un ano e concretamente para o 2008 con gran dificultade de xestión, sen dúbida pero o orzamento é moi difícil de facer e sábeno moi ben quenes compabilizaron con nós o goberno nos últimos catro anos e traíamos o orzamento no mes de marzo ou cando podíamos, segue sendo dificil de facer un orzamento pero nós “o goberno socialista en minoría” foi quen de artellar un orzamento no mes de novembro foi quen de presentalo  e foi quen incluso de negocialo, e de estar aberto as distintas opcións de negociacións que se puideran plantexar pero xa que están vostedes tan capacitados ¿por qué ningún dos dous grupos da oposicición presentou unha enmenda a totalidade e presentou un orzamento novo?, porque tempo houbo, pero é mais facil predicar que dar trigo, a mín hoberame gustado que si efectivamente hai unha alternativa na oposición presentaran un orzamento novo e non só criticasen o orzamento que nos presentamos nalgun matiz, que nos dixeran como se fai ben un orzamento, dennos unha lección, porque oir cousas como a forte presión fiscal cando está aprobada por unanimidade, porque antes dos orzamentos troixemos aquí todas as taxas e os impostos e os prezos públicos e agas unha que era a da auga que inteviu o señor Argibay e que se abstiveron, no resto votaron a favor e aprobaronse co incremento do IPC e todas por unanimidade agas unha, polo tanto ¿Cómo despois de ser coparticipes na aprobación dos impostos, taxas e prezos públicos se lle pode acusar ao goberno de que hai unha forte presión fiscal?  cando ademais iso non se sustenta por ningún dato obxectivo e cando falamos do IBI estamos no límite baixo do tipo do IBI como sempre estivo este concello por outra parte, nesto fixemos unha política de continuación nos vehículos ? para subir algo fai dous anos tivemos que chegar a acordo cos concellos de toda a comarca, como se di que subiu o lixo o 50% se os veciños saben o que pagan e saben que se actualizou no IPC, o que sube é a partida un 50% ou o que lle toque por que temos un maior número de persoas e polo tanto a taxa ainda que individualmente suba o 4% como aumenta o número de usuarios do servizo o conxunto da tasa multiplicada sube moito máis por que non é o mesmo 23.000 usuarios por x euros que 27.000 por x euros, aínda que os prezos unitarios sexan os mesmos o número de contribuíntes medra. ¿ Se pode cometer a falacia de dicir que subiu o lixo o 50% ? un ten que escoitar aquí cousas que son de primeiro de orzamento, que o orzamento é dificil de cumplir sen dúbida e se lle seguimos a roda a vostedes sería aínda máis dificil, por que gastamos dous meses preciosos de negociacións si nós houberamos levado este orzamento ao pleno de finais de novembro e no suposto de que se houbese aprobado que é moito supoñer estaríamos gobernando xa con este orzamento e ainda que hoxe se aprobara, tarda outro mes máis en entrar en vigor e polo tanto vamos a ter que facer un orzamento que xa é moi ambicioso para doce meses en dez ou en nove e iso si que aumenta a dificultade. O que fixo que o pasado venres esgotadas as posibilidades de negociación tomei a decisión coherente, seria e sensata de convocar este pleno porque si hoxe non se aprobaran aquí estes orzamentos eu teño que convocar un segundo pleno ligado a unha cuestión de confianza e eso supón que a cuestión de confianza ten que estar en vigor outro mes máis co cal nos poñeomos para a entrada en vigor do orzamento no mes de marzo e iso si que é moi negativo para os intereses de Ames, para os intereses dos veciños e veciñas que din defender, iso si que é lesivo, por que o orzamento entrará en vigor no terceiro mes do ano natural que ten que cubrir, iso si que é problemático e complicado e non moi xustificado despois de ter enrriba da mesa dous meses estes orzamentos para poder opinar sobre eles e darlle unha alternativa. Poderíamos seguir negociando pero nós temos a responsabilidade de que este concello funcione o mellor posible, e facemos un orzamento en base a unhas previsións que nós entendemos que son serias e responsables e coherentes, pero sobre todo son previsións e un orzamento fundamentase neso, ¿ cómo se calcula a previsión de ingresos por licenzas ? pedindo un informe ao departamento técnico correspondente. Uhas veces alabamos aos técnicos porque son fenomenales por que fan moi ben o seu traballo a cando nos conven dicimos que as previsións non son serias e razoables. Nós por prudencia rebaixamos as previsións para non ter un problema de incumprimento ao remate do ano, ¿ saben vostedes que están a pasar por aquí nos ultimos meses promotores inmobiliarios que nos anuncian que nos van a pedir as licenzas do seu sector todas de golpe ? pero esto é algo que desde a oposición non se coñece sobre todo se non se traballa o suficiente e si un non lle dedica ao concello as horas suficientes como para estar ao pe do cañón, saben que a Consellaría de Vivienda da Xunta de Galicia está a preparar unha lei de vivenda que está a sembrar o pánico no sector e que vai a entrar en vigor co decreto de habitabilidade no mes de abril e moitos promotores están vindo aquí a preguntar si teremos a capacidade de dar as 530 licenzas todas de golpe por que cos requisitos que vai a ver despois da entrada en vigor da Lei teran manifesta imposibilidade de cumprir o programa inmobiliario ao que teñen dereito?. Así que polo tanto nos temos que facer unhas previsións que se fundamentan a) en informes técnicos solventes e competentes e b) no coñecemento e no que percibimos do propio sector, que nos podemos equivocar sen dúbida, que as previsións non se cumplan xa que o nivel de cumplimento nos concellos non pasa do 80%, eso ocurre, pero temos que ter a oportunidade de poder gobernar. A mín diganme aquí si hai anomalías, irregularidades ou hai ilegalidades, iso suspendería uns orzamentos pero o outro son opinións e son os presupostos políticos que cada un fai. Dicir que presentamos os orzamentos con prepotencia nunha situación como a que estamos que gobernamos en clara minoría solo faltaría que aínda poideramos ter prepotencia, outra cousa é que o fagamos con firmeza é dicir si nos temos o encargo de gobernar e mentras vostedes dous non se poñan de acordo para facernos unha moción de censura teremos o encargo de gobernar, mentras tanto non lles quede ningunha dúbida que ímos gobernar e iso significa presentar uns orzamentos e traelos a pleno, defendelos e debatilos e si acaso perder a votación e convocar un pleno para o próximo luns ligado a unha cuestión de confianza, iso tamén é gobernar e iso tamén está na nosa folla de ruta que dicía o señor Fernández López e que nos ofrecia estabilidade, ofreceronos un goberno de coalición e resulta que si houbera goberno de coalición os orzamentos eran o de menos, a expresión foi nos non entramos a negociar os orzamentos por que o que queremos é negociar un goberno de coalición, e a nosa resposta foi, non ímos negociar un goberno de coalición por que o momento de nogociar esa coalición xa pasou era a principio da lexislatura, pero agora que temos un goberno afortunadamente funcional que temos concelleiros e concelleiras que sudan a camiseta todos os días, non vou a decirlle agora aos meus concelleiros que teñen que partir as súas competencias a metade por que teño que facer aquí un contuvernio con outro grupo político, agora non, pase o que pase e a matemática democrática é moi clara cando estén de acordo nos quitaran do goberno e algún de vostedes tería que ser o alcalde e nos ocuparíamos os bancos da oposición donde xa estivemos moito tempo e sabemos como se fai oposición cunha característica ademais moi importante que sería despois de haber estado nun goberno e iso da un claridade de miras moito máis grande que estar exclusivamente na oposición, como é previsible que teñamos un segundo pleno de orzamentos non vou a gastar hoxe aquí mais argumentos e vamos a sometelo a votación, si temos a sorte de que algún dos grupos da oposición se absteñe sacaríamos os orzamentos a diante o cal sería moi bo non para nós senón para o concello de Ames por que tería uns orzamentos en marcha canto antes despois da exposición ao público e se non é así saiban vostedes que xa anuncio desde este momento a miña intención de convocar para o vindeiro luns 4 de febreiro ás 20:30 horas outro novo pleno extraordinario ligado este a unha cuestión de confianza e serán vostedes os que durante trinta días teñan a palabra.
Rematadas as intervencións o pleno da Corporación cos votos en contra dos sete representantes do grupo municipal popular e dos cinco representantes do grupo municipal do BNG, e o voto afirmativo dos sete membros do grupo municipal socialista rexeita a aprobación do orzamento municipal 2008, presentado pola presidencia.

Toma a palabra en turno de explicación de voto o voceiro do grupo municipal do BNG don Xosé Manuel Fernández López para dicir: “Soamente dous comentarios dicir que os orzamentos antes eran difíciles de facer por que o BNG era o que poñía os problemas pero agora que o goberno é monocolor non deberían ser tan difíciles de facer e se non os trouxo antes ao pleno foi porque vostede non quixo, non poña a tirita antes da ferida.”
Toma a palara en turno de explicación de voto o voceiro do grupo municipal popular don Santiago V. Amor Barreiro para dicir: “Non sei a que se refire cando dí que estabamos a relantizar as negociacións e debería ter a valentía suficiente aquí no pleno para recoñecer que vostede da unha palabra o día 23 é nona cumpliu de feito está nos medios de comunicación escritos e radiofónicos, dixo vostede que a primeiros de febreiro íamos ter outra reunión e o que fixo foi faltar a súa palabra e convocar o pleno de orzamentos o día 25, puido traer este orzamento fai dous meses é a súa responsabilidade, porque non os trouxo vostede saberá e non manipule ao falar dos órganos internos do Partido Popular porque dicir que non tíñamos acordo despois da reunión que tivemos o día 23 é unha mentira salvo que vostede estivera dentro desta da sala da reunión onde se falou, ou tivese un micro non sei como pode dicir iso, sabe que se acordou a emisión duns informes e que deles un entregouse o día 25.”
Toma a palabra o señor alcalde don Carlos Antonio Fernández Castro para dicir: “Quero precisar unha cousa chameille ao interventor na súa presencia e paseille o teléfono o día 23, ián pasar vostedes por este informe ao día seguinte, non pasaron, o día 25 cando acordei convocar o pleno preguntei, ¿ pasaron os do grupo municipal popular a recoller o informe? e a resposta era que non pasaron a recoller o informe polo tanto dinme conta e sirviume como unha proba máis de que vostedes non tiñan ningunha presa nin ningún interese e iso motivou os meus actos.”
Continua o voceiro do grupo municipal popular don Santiago V. Amor Barreiro para dicir: “Non estou mentíndo estou dicindo cando o recollín, de todos modos dixo que tamén ía ter o informe de urbanismo para o día seguinte ou dous días e mo entregaron xusto antes do pleno, xa sei que a arquitecta estivo enferma pero non teño a culpa diso, de todos os xeitos non vou en contra dos funcionarios municipais non é o meu estilo, pero vostede sabe que unha das condicións desa reunión era pedir eses informes e lle pido que non manipule nin minta, se non se aproban estes orzamentos nesta sesión é pola súa culpa non lle cargue sobre os concelleiros da oposición a súa responsabilidade senón se aprobou foi pola súa precipitación a hora de convocar este pleno e lle pido que sexa responsable dos seus actos e do que di.”
Toma a palabra o señor alcalde don Carlos Antonio Fernández Castro para dicir: “Tomo nota pero dicir precipitación a convocar o 25 de xaneiro despois de dous meses me parece que é o calificativo de precipitación non é demasiado axeitado, pero ten todo o dereito a facer a súa intervención.”
E non habendo máis asuntos de que tratar o señor presidente da por rematada a sesión as vinte e tres horas e quince minutos do día de referencia de todo o que eu como secretaria certifico.

